
FOND EWROPEW GĦALL-IŻVILUPP REĠJONALI (FEŻR)
Il-FEŻR ikkontribwixxa għat-tnedija tas-servizzi elettroniċi fl-oqsma 
tas-saħħa, l-ambjent u s-servizzi governattivi, ipprovda appoġġ 
lil 705 intrapriżi żgħar u medji, żied il-kapaċità tal-produzzjoni tal-
enerġija rinnovabbli bi 17-il MW u appoġġa l-preservazzjoni ta’ 2,000 
m² ta’ art..

FOND TA’ KOEŻJONI (FK) 
Il-FK investa b’mod sinifikanti fil-promozzjoni u t-trattament tal-
immaniġġjar tal-iskart u fil-produzzjoni u d-distribuzzjoni tal-ilma. 
Proġett ewlieni approvat f’April 2019 se jipprovdi ilma lil 434,000 
persuna oħra u desalinazzjoni ta’ 9 miljun m³ oħra. Barra minn hekk, 
38% tal-unitajiet domestiċi ngħataw laned għas-separazzjoni tal-
iskart.

FOND SOĊJALI EWROPEW (FSE)
Aktar minn 16,300 persuna ngħataw taħriġ jew xi appoġġ ieħor 
permezz tal-FSE f’Malta. Kważi 1,300 persuna b’diżabilitajiet 
ipparteċipaw fi proġetti għall-impjieg jew l-inklużjoni. Aktar minn 
9,400 persuna kisbu kwalifika u l-għadd ta’ persuni li sabu impjieg 
huwa aktar minn 1,600.

FOND AGRIKOLU EWROPEW GĦALL-IŻVILUPP RURALI (FAEŻR)    
Aktar minn 1,500 ettaru ta’ art agrikola jaqgħu taħt kuntratti ta’ 
ġestjoni li jappoġġjaw il-bijodiversità u/jew pajsaġġi, 470 ettaru 
biex jittejjeb l-immaniġġjar tal-ilma, u 621 ettaru biex  jittejjeb 
l-immaniġġjar tal-ħamrija u/jew il-prevenzjoni tal-erożjoni tal-
ħamrija.

FOND EWROPEW GĦALL-AFFARIJIET MARITTIMI U S-SAJD 
(FEMS)  
32 proġett ingħataw b’kuntratt, inkluż żewġ portijiet tas-sajd 
immodernizzati, 264 sajjied iċċertifikati għat-titjib tal-istandards 
lokali tas-sajd, 3 investimenti fl-adattament tal-bastimenti 
biex jiġi miġġieled it-tibdil fil-klima, kampanja nazzjonali ta’ 
kummerċjalizzazzjoni waħda dwar il-konsum sostenibbli tal-ħut, 
studju nazzjonali wieħed dwar l-istat tal-ilmijiet marittimi. 

FOND EWROPEW GĦALL-
IŻVILUPP REĠJONALI (FEŻR)

Mużew li jaħdem bl-enerġija 
ekoloġika għall-Kapitali Ewropea 
tal-Kultura

Il-mużew tal-arti ta’ Malta MUŻA 
fetaħ il-bibien tiegħu għall-
pubbliku f’Diċembru 2018. Huwa 
l-proġett ewlieni għall-Belt 
Valletta bħala l-Kapitali Ewropea 
tal-Kultura. Sa tmiem l-2018 
kienu diġà żaruh 5,000 persuna. 
Il-mużew jaħdem bl-enerġija 
ekoloġika, jiġġenera l-enerġija 
tiegħu minn sorsi rinnovabbli u 
jirrappreżenta l-aqwa prattika 
fil-modifika retroattiva f’binja 
storika. L-ispiża totali tal-proġett 
hija ta’ EUR 9.8 miljun, inkluż EUR 
7.8 miljun ta’ appoġġ mill-FEŻR.
h t t p s : / / h e r i t ag ema l t a . o r g /
muza-national-community-art-
museum

FOND SOĊJALI EWROPEW 
(FSE) 

Inċentivi għall-edukazzjoni 
rilevanti għas-suq

L-iskema ta‘ boroż ta‘ studju 
ENDEAVOUR, immexxija mill-
Ministeru tal-Edukazzjoni u 
x-Xogħol, tappoġġa edukazzjoni 
terzjarja rilevanti ta’ kwalità u 
għas-suq tax-xogħol. Din tgħin 
lill-istudenti żgħażagħ u lill-
istudenti adulti jkomplu bl-istudji 
tagħhom. Sa tmiem l-2018, 775 
persuna ngħataw għotjiet ta’ 
boroż ta’ studju b’valur ta’ EUR 
7.4 miljun f’oqsma bħall-STEM, 
is-Servizzi finanzjarji u x-Xjenzi 
tal-ħajja. L-ispiża totali tal-
proġett hija ta’ EUR 11.2 miljun, 
inkluż EUR 8.9 miljun ta’ appoġġ 
mill-FSE.
ht tps: //educat ion .gov.mt /en/
e d u c a t i o n /my S c h o l a r s h i p /
P a g e s / E N D E A V O U R % 2 0
Scholarship%20Scheme.aspx

FOND AGRIKOLU EWROPEW 
GĦALL-IŻVILUPP RURALI 
(FAEŻR) 

Nieħdu ħsieb il-bżonnijiet tal-
irrigazzjoni b’mod sostenibbli

Malta qed timplimenta proġett li 
jipprovdi effluenti ttrattati tad-
drenaġġ lill-artijiet agrikoli. Se 
jkunu disponibbli 380 dispenser 
ġdid. Id-domanda għall-ilma 
għall-agrikoltura hija ta’ madwar 
6 miljun m3/sena li tikkorrispondi 
għal żona ta’ 1,200 ettaru ta’ arti 
agrikola użata b’mod intensiv, 
li hija madwar 25% mit-total 
ta’ art agrikola irrigata. L-ispiża 
totali tal-proġett hija ta’ EUR 18-
il miljun, inkluż EUR 12.5 miljun 
ta’ kontribuzzjoni tal-FEŻR.
http://www.wsc.com.mt/supply-
of-highly-pol ished-ter t iar y-
treated-water-for-agricultural-
use

FOND EWROPEW GĦALL-
AFFARIJIET MARITTIMI U 
S-SAJD (FEMS)

Immaniġġjar imtejjeb tal-
ilmijiet marittimi

L-Awtorità tal-Ambjent u r-Riżorsi 
qed timplimenta monitoraġġ 
ambjentali sostnut fl-ilmijiet 
marittimi bil-għan li tevalwa 
l-istat tal-ilmijiet marittimi ta’ 
Malta fuq bażi kontinwa. L-għan 
huwa li tipprovdi l-għarfien 
meħtieġ għall-immaniġġjar 
effettiv tal-ambjent marittimu u 
tippermetti l-użu sostenibbli ta’ 
prodotti u servizzi marini għall-
ġenerazzjonijiet attwali u futuri. 
L-ispiża totali tal-proġett hija 
ta’ EUR 1.6 miljun, iffinanzjata 
kollha mill-FEMS.
https://era.org.mt

